
 …ava gbã, eye wòasrɔ̃ Ŋɔŋlɔawo, ale be wòate ŋu atsɔe sɔ kpɔ
akpɔ be enye Nyateƒe alo menyee o mahã. Etsɔ esia, Nyateƒe

la, kple Nubabla Xoxo la. Azɔ, Paulo nye Nubabla Xoxoa ƒe nusrɔl̃a.
Ame nenie nya nenema? [Ƒuƒoƒea gblɔ be, “Amen.”—Tala.] Wofia
nui le agbalẽnyala nyuitɔ kekeake si le eŋɔli me la te, Gamaliel, si
nye agbalẽnyala deŋgɔ. Eye Paulo nya Nubabla Xoxoa. Eye mebu
be nuʋuʋu gbãtɔ si wòxɔ, abe alesi megblɔe ŋdi sia la, enye esime
woɖi ɖase le Stefano ƒe ku ŋu. Nane anya lé Paulo, elabena le
eƒe nuŋɔŋlɔwo katã me la medzudzɔ asi tɔtɔ edzi o, “Nyemedze o,
elabena meti Hame la yome yi ku me. Nyee nye suetɔ le wo dome.”
95 Oo, gake susu bubu le Mawu si ɖe eŋu. Eyae nye ŋusẽtɔ wu le
ŋkeke ma me.

Mikpɔ ɖa Paulo Kɔkɔe, apostolo gã la
Kple eƒe awuʋlaya kɔkɔe si le keklẽm, (nene

hakpanyaŋlɔla gblɔ)
Oo, tsã ɖe aƒadodo ava nɔ anyi godoo
Ne mí katã míeva kpe le Afima.

Le Ŋkeke gã ma dzi ne makpɔe wòaxɔ martiro ƒe fiakuku,
martiro ƒe fetu!
96 Menɔ tsitre ɖe kpɔ xoxoe aɖe gbɔ, le afisia eteƒe medidi o, afisie
wòŋlɔ Agbalẽ mawo le. Emegbe wotso ta le enu. Eye wotsɔe ƒu gbe
ɖe gɔta me be gɔta nakplɔe yii. Ke Yudatɔ sue sia le afima la, egblɔ
be, “Yesu Kristo ƒe abidzesiwo le nye ŋutilã me. Mewɔ aʋa kple lã
wɔadãwo le Efeso, gake ʋiʋli nyuie lae meʋli. Mewu nye mɔzɔzɔ
la nu. Mele Xɔse me ɖe asi. Tso esia dzi la, wodzra dzɔdzɔenyenye
fiakuku ɖo ɖi nam, esi Aƒetɔ, Ʋɔnudrɔl̃a dzɔdzɔe la, anam le Ŋkeke
ma dzi. Ke menye nye ɖeka ko o, ke boŋ amesiwo lɔã Eƒe ɖeɖefia
la hãe.” Ale gbegbe melɔ̃ esiae! Oo, medi be woabum ɖe amemawo
dome! Míedzia ha ɖe tsã be:

Oo, ɖe woabu wò ɖe Eƒe alẽha la domea?
Oo, ɖe woabu wò ɖe Eƒe alẽha la domea?
Ɖe ɖiwo keŋ ɖa le mewò, nɔ ŋudzɔ na ŋku me ma

kpɔkpɔ;
Egale vava ge ake.

97 Medi be manye wo dometɔ ɖeka. Azɔ agbalẽŋlɔla la yi dzi, bena:
Eyata ele na mí bena…míalé to ɖe nusiwo míese la ŋu geɖe

wu, bene míagato wo ŋu ayi ɣeaɖekeɣi o.

98 Abe alesi míefia nu kuɖe eŋuti, ŋdi sia ene la, kpukpui 2 lia ƒo
nu be, “Ne…”

Elabena ne nya si wogblɔ to mawudɔlawo dzi…
99 Nuka míekpɔ be mawudɔlawo nye? Nyagblɔɖilawo. “Mawu ƒo nu
le blema ŋɔliwo…” Azɔ, ele be miawɔe, menye ɖe mía ŋutɔ ƒe susu
nu o, ke boŋ Biblia. Azɔ ta 1 tɔ, le…ta 1 tɔ me, kpukpui 1 tɔ.

Mawu, le blema ŋɔliwo…le nya ƒomevi geɖewo me ƒo nu…na
fofoawo to nyagblɔɖilawo dzi,

100 Azɔ egava ɖo afisia ake, hegagblɔ be.
Elabena ne nya si wogblɔ to mawudɔlawo dzi la li ke sesĩe

la,…
Ke nuka enye mawudɔla gɔmeɖeɖe? “Gbedeasitsɔla.” Ne Mawu

si ami na gbedeasitsɔla…Ke ale ne wosi ami na mí la, míenye Mawu
ƒe gbedeasitsɔlawo. Míenye gbedeasitsɔlawo na xexeame, Dziƒo
teƒenɔla, hele eme ʋum bena míenye mɔzɔlawo kple amedzrowo.
Míetso anyigba sia dzi o. Gake míele Dua ɖe si gbɔna la dim, si
ƒe Tula kple Gɔmeɖoanyila nye Mawu. Míelia kɔ míaƒe kesinɔnuwo
ɖe anyigba sia dzi, afisi fiafiwo gbã nu le, eye babawo, kple
agbagblaʋuiwo, gblẽa nu le o. Elabena, míaƒe kesinɔnuwo le Dziƒo,
afisi Yesu bɔbɔ nɔ anyi ɖo le Gãnyenye ƒe nuɖusi me. Oo, nu dzeani
wɔnuku ka wònye be míanya esia bena:

Míaƒe mɔkpɔkpɔ mele naneke dzi
Wu Yesu ƒe ʋu kple dzɔdzɔenyenye o;
Ne nuwo keŋ gblẽ nye luʋɔ ɖi hã,
Ye Enye nye aga kple mɔkpɔkpɔ.
Mele, Kristo, nye Agakpe dzi;
Nyigba bubuwo nye ke sɔŋ,
Nyigba bubuwo nye ke sɔŋ.

101 Aleke Eddie Perronet ŋlɔ ha ma, le yometiti ŋɔli!
Azɔ, ne nya siwo wogblɔ to mawunyagblɔlawo dzi li ke sesiẽ

la,…(Ne Mawu ƒe gbedeasitsɔla gblɔ Nya la, Enɔa tsitre.)…
eye fetu ɖesiaɖe xɔ teƒeɖoɖo fetu dzɔdzɔe;
Aleke míele sisi ge azɔ, ne míegbe toɖoɖo Kristo, Amesi ƒo

nu tso Dziƒo?
Azɔ mile ŋku ɖe eŋu.
Aleke míele sisi ge, ne míelé be na xɔxɔ gã sia o mahã; …

(Mibu eŋu.)…esi ŋutinya Aƒetɔ la gblɔ le gɔmedzedze gbã,…
102 Kristo dze Eƒe dɔwɔwɔ gɔme. Aleke Wòwɔe? Míelé ŋku ɖe Eŋu,
alesi Wò…bɔbɔ, bɔbɔɖanyi, alesi Menye ame ŋkuta gã aɖe sigbe

mawuŋunusrɔl̃a ene o. Ke boŋ Ebɔbɔ ɖokui, fatu, wɔame. Menye
mawunyagblɔla ŋusẽtɔ aɖeke o. Womesea Eƒe Gbe le mɔdodo dzi o.

Gake Yohanes ya yi abe dzata si le gbe tem ene. Enye
mawunyagblɔla.
103 Yesu va, menye abe dzata si le gbe tem ene o, ke boŋ Mawu nɔ
dɔ wɔm Kplii, henɔ kpe ɖom Nya la dzi. Mawu nɔ anyi kple Kristo.
Petro gblɔ, le Pentekoste Ŋkekea dzi bena, “Mi Israel ŋutsuwo, kple
mi amesiwo le Yudea…Yesu Nazaretɔ, Ŋutsu si dzi Mawu ɖo kpee
le mia dome, to dzesiwo kple nudzɔtsuwo kple nukunu geɖe, siwo
Mawu wɔ to Eyama dzi, le mia titina la me, esi ŋuti mi katã mieɖi
ɖase le.” Milé ŋku ɖe eŋu alesi wòda nya ɖe wo dzi. “Ele be miadze
Sii hafi.”
104 Yesu gblɔ bena, “Mi alakpatɔwo.” Ebe, “Miedoa go ɖakpɔa ɣe,
eye mie…Ne xexeame biã hele hẽ la, miegblɔna be, ‘Ahom le tutu ge.’
Eye ne xexeame kɔ ŋdɔ ʋu, alo tsɔ yi dzi la, miegblɔna be, ‘Xexeame
le kɔkɔ ge.’” Ebe, “Miete ŋu dzea si dziƒo ƒe nɔnɔme, gake ɣeyiɣi la ƒe
dzesiwo la, miete ŋu dzea si wo o. Elabena ne ɖe Mienyam la, anye
ne mianya Nye ŋkeke.”
105 Oo, ale gbegbe Wògale ɣli dom le zã sia me. Ale gbegbe Eƒe
Gbɔgbɔ la gale ɣli dom le Eƒe gbeƒãɖelawo me be, “Gaƒoƒo la tu aƒe!”

Míedzea si nu. Míeléa ŋku ɖe tuwówowo ŋu. Míenya amesi lava
xɔ Clark Gable ƒe teƒe, kple amesi lava wɔ esia, ema, alo bubu; alo
amesi lava nye dukplɔla ƒe kpeɖeŋutɔ. Míetsɔa ɖe le numawo me,
gake míetea ŋu dzea si ɣeyiɣi la ƒe dzesiwo o. Míeɖo nuwuwu.
106 Nuka wònye? Míetsɔa ɖe le me be, “Ekae lava nye tanya bubu le
televizin dzi? Nusi wɔ ge Susie le?” alo ekae nye nyɔnu ma ƒe ŋkɔ.
“Eye afika yi ge Arthur Godfrey le? Ahatsɛkaka ka ƒomevie gbɔna
ɣeyiɣi si ava?” Mí, abe Kristotɔwo ene, míetsɔa nya maɖota mawo
tɔgbe ɖea míaƒe susuwo ƒu gbe esi wòle be míado gbe ɖa le afiaɖe,
asrɔ̃ Biblia, be míanya ɣeyiɣi si me míele agbe le la ƒe dzesiwo.
107 Nuka numa wɔna, zi geɖe la, egbɔdzɔa nyagblɔtiwo, ele teƒe, be
womete ŋu gena ɖe nua me ahe Nyanyuia ƒe Nyateƒe vɛ o. Míava ɖo
nya ŋu le numa ta le ŋkeke siwo gbɔna me. Mele be míagblẽ naneke
ɖi wòayi o. Ke amewo, esi míele Branham ƒe Agbadɔ me le afisia,
be míakpɔ dzesi kple nukunuwo, kple Kristo ƒe tsitretsitsi ŋusẽ; evɔ
anya esia bena míegblẽ míaƒe—míaƒe ɣeyiɣiwo ɖe nu bubuwo ŋu,
eye míegbe be míase Aƒetɔ Yesu ƒe Gbe o, “Aleke gɔ̃ míawo míele sisi
ge, ne míelé be na ale xɔxɔ gã sia o mahã?”
108 Kpukpui 3 lia, alo kpukpui 4 lia. Afisiae míese ɖo, le kpukpui 4
lia dzi, ŋdi sia.

Mawu ŋutɔ hã ɖi ɖase kpe ɖe wo ŋu,…(Oo, míatɔwo!)

Mawu…ɖi ɖase hekpe ɖe wo ŋuti,…
Miɖo to Nya la.
…kpakple dzesiwo…nukunuwo, kple ŋusẽnu bubu ƒomevi

geɖewo,…
Nuka enye nukunu ƒomevi geɖewo? Nuka enye ƒomevi geɖe? Ƒomevi

geɖe gɔme enye “sɔgbɔ.” “Kpakple nukunu sɔgbɔwo la, Mawu ɖi ɖase.”
Oo Mawu! Meka ɖe dzi be ema aɖo tsi nyuie ɖe miaƒe dzi me.
Miɖo to.
109 Menye miaƒe osɔfowo dometɔ ɖeka, kpe ɖe Nɔviŋutsu Neville ŋu
le afisia. Medi be miade dzesi Esia daɖi. Biblia gblɔ be, “Ne amea ɖe
tsi tre le mia dome, eye wògblɔ ale-kple-ale, ke meva me o la, migaɖo
toe o, elabena menye Nyee ƒo nu nɛ o. Gake ne eƒo nu le Nye Ŋkɔ me,
eye nusi wògblɔ la va me la, ekema miɖo Toe.” Amen. “Elabena Nyee
li kple nyagblɔɖila ma, alo mawunyagblɔla, ɖesiaɖe si wònye ko. Ne
nusi wògblɔ la va me la, ekema miɖo to eyama.”
110 Azɔ, xɔñyewo, mina míaɖo to Eyama, Gbɔgbɔ Kɔkɔe si le nu
ƒom le mía titina, hefia nukunu ƒomevi geɖewo, kple dzesiwo, kple
nudzɔtsuwo. Migana míato Eŋu ayi abe nudzɔdzɔ gbɔlowo ko ene o.
Mina míaɖo ŋku dzi be Yesu Kristo Ye, eyama ke etsɔ, egbe, yiɖe
mavɔmavɔ me; le kpe ɖom Eƒe Nya dzi. Ele be míawɔe. Oo, taflatse
miwɔe. Mikpɔ nyuie. Mina nu bubu ɖesiaɖe nanye kplɔɖoa, gɔ̃ hã wò
ƒome, srɔw̃òŋutsu, srɔw̃ònyɔnu, viwò. Nusianu si wòate ŋu anye la,
tsɔe ɖo ɖoƒe evelia. Da Mawu ɖi gbã. Nàgblɔ be, “Nɔviŋutsu Branham,
doŋgɔ na vinyewoa?” doŋgɔ na nusianu. Da Mawu ɖi gbã. Na be
Wòanye gbã.
111 Eliya tso toa dzi va, gbeɖeka. Eyama nye mawudɔla aɖe,
gbedeasitsɔla, Mawu ƒe gbedeasitsɔla, amesiamina. Ke ekpɔ nyɔnu
ahosi aɖe le naketi eve fɔm. Egblɔ nɛ be, “Heyi, nàtɔ tatali via ɖe vɛ
nam, eye nàku tsi kpe ɖe eŋu.”
112 Ke nyɔnua gblɔ be, “Zi alesi nèle agbe la, tatali via ɖe ko, alo
wɔ via ɖe koe le asinye, si matsɔ wɔ pankake sue ɖeka. Kple ami via
ɖe si matsɔ blui, anyãe kplii, wòanye wɔnyãmi. Ke meva nake eve fɔ
ƒe.” Alesi wowɔnɛ tsã gbaɖegbe la, alesi Indiatɔwo wonɛ la, enye be
woatsɔ nake tso ga wo nɔewo eye woado dzo ɖe domedome nɛ, anɔ
etem ɖo. Medo asaɖamedzo geɖe kpɔ nenema. Egblɔ be, “Meyina
be matɔ tatali sue sia ne nye kple vinye míaɖu, nye dzedzevi la.
Ke míaɖui emegbe la míaku.” Kuɖiɖi li anɔ ƒe etɔ̃ kple afã, tsi mele
afiaɖeke o.
113 Nyagblɔɖila tsitsi, mosesẽtɔ ma, kpɔ nyɔnua ƒe ŋku me dũ. Egblɔ
be, “Heyi, ɖawɔ tatali ɖeka nam gbã.” Sedede ka tɔgbee nye ma,
ŋutsua ɖe nagblɔ na nyɔnu ahosi si yina dɔku ku ge, be nena ye yeaɖu

gbã. Nuka wògblɔ? “Elabena ALE AƑETƆ GBLƆ ESI, wɔze la maɖi
ƒuƒlu o, amigoe la hã maɖi gbɔlo o, vaseɖe esime Mawu adɔ tsidzadza
ɖa le anyigba dzi.”

Mawu, gbã. Eyi ɖatɔ tatali sue ma, hetsɔe vɛ na nyagblɔɖila.
Gatrɔ yi enumake ɖatɔ bubu ɖeka, eye bubu ɖeka, eye bubu, eye
bubu. Eye wɔze la meɖi ƒuƒlu kpɔ o, alo amigoe la ɖi gbɔlo o,
vaseɖe esi Mawu dɔ tsidzadza ɖe anyigba dzi. Eda Mawu ɖi doŋgɔ
na viawo. Eda Mawu ɖi doŋgɔ na nu bubu ɖesiaɖe. Etsɔ Mawu ƒe
Fiaɖuƒe la, gbã.
114 Ele be Mawu naxɔ teƒe gbãtɔ le wò dzi me, teƒe gbãtɔ le wò agbe
me, teƒe gbãtɔ le nusianu si nàwɔ alo nusi nènye la me. Ele be Mawu
nanye gbã. Medi be yeaxɔ teƒe evelia o. Teƒe evelia medze nɛ o. Edze
na nyuitɔ kekeake, kple gbãtɔ la, kple nusianu si le mía si la. Edze
nɛ. Woayra Eƒe Ŋkɔ kɔkɔe la!

Elabena Mawu hã ɖi ɖase…ɖi ɖase, ena ɖaseɖiɖi, kple
dzesiwo kple nudzɔtsuwo…nukunu ƒomevi geɖewo, kpakple
Gbɔgbɔ Kɔkɔe ƒe nunanawo, le ye ŋutɔ ƒe lɔlɔñu nu?

115 Menye nusi amewo gblɔ, nusi hame la gblɔ o, ke boŋ nusi nye
Mawu ƒe lɔlɔñu. Oo, ehiã be míadi Mawu ƒe lɔlɔñu, menye hawòvi
ƒe dɔmenyo, menye viwòwo ƒe dɔmenyo o, menye srɔw̃òŋutsu alo
srɔw̃ònyɔnu ƒe dɔmenyo o. Ke boŋ, adi Mawu ƒe lɔlɔñu, eye awɔ esia
gbã. Emegbe nu bubu ɖesiaɖe, srɔñyɔnu ƒe lɔlɔñu kple ɖeviawo ƒe
lɔlɔñu, woaɖo ɖe esia dzi. Gake, tsɔ Mawu ɖo gbãƒe.
116 Milé ŋku ɖe eŋu, azɔ.

Elabena metsɔ xexeame si le vava ge, si ŋuti míeƒoa nu lena
la de mawudɔlawo ƒe ŋusẽ te o.

117 Le gbɔgblɔ bubu me, Mawudɔla gã siwo subɔ le Dziƒo, Gabriel,
Mixael, Woodworm, kple Mawudɔla akpe teƒe akpe nane siwo le
Dziƒo; alo nyagblɔɖila alafalafa siwo nɔ anyigba dzi kpɔ la, dometɔ
ɖesiaɖe; Eya meda wo dometɔa ɖeke ɖi be wòaɖu xexe si le vava
ge, si ŋuti míeƒoa nu lena la dzi o. Ɖeka pɛ hã o! Megblɔ gbeɖe kpɔ
be, “Yesaya, wò nàɖu xexeame dzi o.” Metsɔ xexeame de Eliya te o.
Nenema ke Metsɔe de Gabriel te, alo mawudɔla aɖe, alo subɔsubɔ
gbɔgbɔ aɖe te o.
118 Milé ŋku ɖe alesi wògblɔe la ŋu, Paulo, yi dzi le Kristo dom ɖe
dzi, nusi ŋuti míeƒo nu le.

Ke amea ɖe ɖi ɖase kɔtɛ le afiaɖe, bena, Nuka enye amegbetɔ,
bena nèɖoa ŋku edzi? alo amegbetɔvi, bena nàva egbɔ?

Èbɔbɔe ɖe anyi ɣeyiɣi kpuia ɖe wu mawudɔlawo; ŋutikɔkɔe
kple bubu nètsɔ ɖɔ nɛ, eye nètsɔe ɖo wò asinu dɔwɔwɔwo katã
nu:

119 Azɔ, ne miedi be miaxlẽe la, ele Psalomowo 8:4-6, Dawid ye le
nu ƒom. Azɔ aleke wòyɔ Dawid le afisia? Emae ɖo Nya la ŋu, le afima
tututu, nenye be nusi megblɔ ŋdi sia kuɖe nyagblɔɖila ŋu la, le teƒe.
120 Egblɔ be, “Elabena mawudɔlawo dometɔ ɖeka gblɔ le afiaɖe.”
Dawid, Mawu ƒe gbedeasitsɔla la, enye Mawu ƒe dɔla, elabena
enye Mawu ƒe gbedeasitsɔla. Mawudɔla la gblɔ be, Dawid gblɔ, le
Psalomowo me be, “Èbɔbɔ Eyama ɖe anyi vie wu Mawudɔla siwo le
Dziƒo.” Mawudɔla aɖe le gbɔgblɔm be Mawu bɔbɔ Eyama ɖe anyi wu
Mawudɔla, bene Wòate ŋu aɖɔ fiakuku Nɛ; eye Wòate ŋu akpe fu aɖɔ
ku se, bene woagadoe ɖe dzi ake. Bene Wòate ŋu atsɔ Eyama awɔ…
nuwo katã ƒe domenyila le anyigba dzi. [Nyaƒoka la ɖi ƒuƒlu—Tala.]
121 Azɔ, le—le Mateo 28:18 me la, míele esiawo xlẽm. Le esime
Woklãe ɖe ati ŋu eye wòfɔ̃ le ŋkeke etɔãgbe megbe la, Eva kpe Eƒe
nusrɔl̃awo hede dɔ asi na wo be woayi xexeame katã, ne woaɖe gbeƒã
Nyanyui la na nuwɔwɔ ɖesiaɖe. Egblɔ be, “Wotsɔ ŋusẽ siwo katã le
Dziƒo kple anyigba la de asi Nam. Ŋusẽ la katã le Dziƒo, ŋusẽ la
katã le anyigba dzi, wotsɔe de asi Nam.” Nuka wònye? Ame kple
Mawu wɔɖeka. Logos la zu ŋutilã eye wowui, egafɔ ake hena míaƒe
afiatsotso, eye ale wònye Imanuel amesiamina la tegbetegbe. Mawu
ɖɔli Eƒe nɔƒe, dzo le Fiazikpui dzi le yame ɖaa, heva Ye ŋutɔ Via, Yesu
Kristo ƒe dzi me, be yeanɔ agbe aɖu fia tegbe. “Mawu nɔ Kristo me.”
Eyae nye Gbɔgbɔ la ƒe dzudzɔƒe mlɔetɔ.
122 Gbɔgbɔ la nɔ agbadɔ aɖe me, gbeɖeka, minyae nenema, le
avɔgbadɔ te. “Ke Salomo tu xɔ Nɛ. Gake, hã, nuwo katã Taƒola menɔa
xɔ siwo ame ƒe asiwo tu la me o.” “Ke boŋ ŋutilã aɖe Nèwɔ Nam.”
123 Dɔwɔwɔwo ƒe Agbalẽ me ɖaa, ta 7 lia, esime wònɔ nu ƒom la,
egblɔ be, “Amesiawo katã Kpɔe doŋgɔ. Wotu avɔgbadɔ Nɛ, Mose
wɔe, etu agbadɔ aɖe, hetsɔ nubablaɖaka la de eme, elabena Mawu nɔ
Amenuveve Zikpui la dzi. Metsi afima ɖaa o.” Esɔ gbe.
124 Emegbe, “Ŋutilã aɖe nèwɔ Nam,” Aƒetɔ Yesu Kristo ƒe ŋutilã la,
si wobɔbɔ ɖe anyi vie wu Mawudɔlawo be wòaɖɔ ku kpɔ; ke menye
ame bubu o negbe kɔkɔƒe ƒe Kɔkɔtɔ wu la ŋutɔ ye, Kristo; Ŋutifafa Fia,
Fiawo dzi Fia, aƒetɔ dzi Aƒetɔ, ɣletivi ɖesiaɖe si le xexea me ƒe Wɔla.
125 O Mawu! Eva zu amesi wobɔbɔ ɖe anyi wu Eƒe nuwɔwɔ, bene
Wòate ŋu aɖe ame (tsigbɔya, tsiasi), be wòana aƒe wo le Dziƒo. Egblẽ
Dziƒo ŋutikɔkɔewo ɖi. Egblẽ Ŋkɔ gãtɔ kekeake si woate ŋu ayɔ la
ɖi. Eye esi Wònɔ anyigba dzi la, ame tsɔ ŋkɔ gblɔetɔ kekeake Nɛ si
woate ŋu anae Nɛ la, gblɔ bena, “Enye dzidehlɔm̃evi, tsɔ dze egɔme.”



HEBRITƆWO, TA EVE 2 51

Wodzii le lãnuɖunu me, hatsa avɔ vuvu siwo woɖe le nyi ƒe kɔkutiwo
ŋu la ɖe eŋu. Teƒe aɖeke meli wòayi o, aƒe aɖeke menɔ esi wòayi o.
Eye woyɔe be, “Belzebub,” gbɔgbɔvɔw̃o ƒe fia. Wowɔ funyafunyae.
Woɖe ta ɖe eŋu. Woɖu fewu le eŋu. Wogbee, eye wòyi ɖe aʋlime ƒe
dowo me, hebɔbɔ ɖe anyi yi keke, “gbolo vloetɔwo gbɔ.” Eyae nye
nusi ame wɔ Kplii.
126 Gake Mawu kɔ Eyama ɖedzi bobóbo ale be ele be Wòakpɔ anyime
hafi akpɔ Dziƒo. Ame Nae zikpui le anyime kekeake, tsɔ teƒe vloetɔ
kekeake Nɛ, ŋkɔ ɖigbɔ kekeake. Mawu ya Kɔe ɖe dzi boo hetsɔ Zikpui
kɔkɔtɔ kekeake Nɛ, kple Ŋkɔ kɔkɔtɔ kekeake. Emae nye vovototo le
nusi ame wɔ kple Mawu ƒe Vi la, kpakple nusi Mawu wɔ kple Mawu
ƒe Vi la dome.
127 Eɖiɖi ɖe anyi, bene yeate ŋu akɔ míawo ɖe dzi. Etrɔ zu míawo,
bena to Eƒe amenuveve me la míawo míatrɔ zu Eyama. Eva ame
tsigbɔyawo gbɔ, eye Ye ŋutɔ hã zu ame tsigbɔya, bene míawo míate
ŋu akpɔ aƒe. Eva dɔnɔwo gbɔ hewɔ Eɖokui dɔnɔe, bene míawo míate
ŋu akpɔ dɔyɔyɔ. Eva nuvɔw̃ɔla gbɔ, “hewɔ Eɖokui, nuvɔẽ,” bene
míawo míate ŋu akpɔ ɖeɖe.
128 Mewɔ yaa be Wòdoe ɖe dzi o. Mewɔ yaa be Enye Amesi Wònye
le fiẽ sia o. Mawu Doe ɖe dzi kakaka, hetsɔ ŋusẽ siwo katã le Dziƒo
kple anyigba la Nɛ.
129 Ne Eƒe anyigbadzi dɔ la wu nu, le anyigba dzi afii la…Eva
anyigba dzi, kasia Wònya va ko la, agudze ɣletivi la ɖe gbe ƒãe be
Enye Mawu ƒe Vi. Gbɔgbɔvɔ̃ ɖesiaɖe si kpe Kplii la dzoa nyanyanya.
Woayra Aƒetɔ la ƒe Ŋkɔ! Gbɔgbɔvɔw̃o dzoa nyanyanya henyea kpo,
ɖea kuku bia amenuveve, le Eƒe Ŋku me. Ẽ, amegã. Aʋlime katã nya
Amesi Wònye.
130 Ezɔ ɖokuibɔbɔtɔe, teƒea ɖeke menɔ Esi wòaziɔ Eƒe ta ɖo, ne tsi
le dzadzam le zã me o. Lã siwo tututu Wòwɔ la, “Dziƒo xeviwo kpɔ
atɔwo, eye abeyiwo kpɔ dowo, gake Amegbetɔvi la mekpɔ teƒea ɖeke
si wòaziɔ Eƒe ta yayra la ɖo o.” Kakaɖedzitɔe, Eyae wònye.
131 Ezu nuvɔ,̃ ezu ame bɔbɔɖanyi kple amesi wogbe. Gake
gbɔgbɔvɔw̃o nya Amesi Wònye. Woɖe kuku biae amenuveve. Wogblɔ
be, “Nukaŋuti Nèva be yeawɔ fu mí hafi míaƒe game naɖo?” Le esime
mawunyagblɔlawo nɔ Eyɔm be, “Belzebub, afakala,” gbɔgbɔvɔw̃o
ŋutɔ ya nɔ Eyɔm be, “Mawu gbagbe la ƒe Vi,” heƒo koko bia
nublanuikpɔkpɔ.
132 Oo, ɖe miate ŋu atɔ te minuti ɖeka! Ameka koŋ nènye, ya?
Gɔmesese kae le dɔ ma si wɔm nèle si? Alo gɔmesese kae le aƒe si le
mía si la si? Gɔmesese kae le ʋu si le mía si la si?

133 Ɖetugbui sue nyakpɔ ma, wò nu sue mabuame ma, nuka
nyakpɔnyakpɔ ma si le asiwò fifia la nye? Wò ɖekakpui si ƒe ɖawo
zrɔ, nyakpɔ la, wò abɔta dzɔ, ke gbeɖeka wole ŋɔŋlɔ̃ ge, ne ƒewo na
èɖo kpo.
134 Gake, woayra Aƒetɔ la! Luʋɔ aɖe le asiwò si wogbugbɔ gadzi.
Nàva nɔ agbe tso mavɔ yi mavɔ, elabena Eva zu wò, bene wò to Eƒe
amenuveve me nàzu Eyama, eye wòwɔ nɔƒe ɖi na wò.
135 Oo, mí amesiwo buna be awuwo le mía si mía ɖɔli, eye nuɖuɖu le
míaƒe aƒe me, nuka míenye? Mawu ate ŋu axɔe le aɖabaƒoƒo ɖeka me.
Wò gbɔgbɔ la ŋutɔ hã le Eƒe asi me. Ke Eyama le mía dome be yeayɔ
dɔ dɔnɔwo, aɖe gbeƒã ahaʋu eme, eye yeagblɔe doŋgɔ, ke ɣesiaɣi la
esɔa gbe pɛpɛpɛ. Ke etsɔ ɖe le me ƒã be ena akpa sue, si ku hã gbɔ
agbe ake, le mía dome. Yehowa le mía gbɔ, Yehowa le mía me, nye
MENYE gã ŋusẽtɔ la.
136 Esime Wòku la, wobu be yewoƒe asi su Edzi. Elia yi tsiẽƒe. Esime
Wòdzo le anyigba dzi gbemagbe si Woklãe ɖe ati ŋu la, Eyi ɖe
amesiwo bu ƒe nutowo me. Biblia gblɔ be, “Eyi ɖaɖe gbeƒã na luʋɔ
siwo le gaxɔ me, siwo metrɔ dzime le dzigbɔgbɔ blewuɣi, le Noa ƒe
ŋkekewo me o.” Esime Wòku, eye Eƒe Gbɔgbɔ dzo le Egbɔ la, Etrɔ
zu Logos ake. Mekpɔ, Eyama, esi wògblɔ be, “Metso Mawu gbɔ va.
Metrɔ yina Mawu gbɔ.”
137 Ke Mawu enye Dzo Lilikpo ma si kplɔ ɖeviawo le gbedzi. Eye
esime Wònɔ anyigba dzi afii la…Eye esime Wòku la, Egatrɔ zu Kekeli
ake. Paulo Kpɔe, eye Wònye Kekeli. Wo dometɔa ɖeke Mekpɔe o.
Wokpɔ Paulo dze anyi. Nane ƒoe ƒu anyi, ke Kekeli aɖe Ye. Paulo gblɔ
be, “Ameka nye Nua si yome tim mele?”
138 Egblɔ be, “Saul, Saul, nukaŋuti nèle Yonyeme tima?”

Ebe, “Amekae nye Nua?”
139 Egblɔ be, “Nyee nye Yesu, si yome tim nèle, ke asẽ na wò be nada
afɔkpo nutɔnuwo.”
140 Ale wòyi ɖasrɔ̃ nu kuɖe Kekeli ma ŋu. Paulo trɔ yi ɖe Biblia me,
be yeakpɔ nusi Kekeli ma nye. Eye wòŋlɔ Agbalẽ sia. Enye Yehowa
ma ke. Kekeli ma ke si nɔ gbedzi kple Israel viwo. Eye esi Petro nɔ
gaxɔ me la, Enye Kekeli ma si va heʋu ʋɔtruawo.
141 Eye kple Eƒe amenuveve, ale be taflatsedodo aɖeke naganɔ amea
ɖeke si o…Oo, ne woate ŋu aŋlɔ gbedeasitsɔla manyagbalẽwo be,
ahaɖo ŋku dzi be: menye gbedeasitsɔla lae o, Gbedeasi la ye. Egava
ake, kpakpli mí, le Kekeli Lilikpo ƒe nɔnɔme me. Eye Eɖe zɔ kpakple
Eƒe nukunu kple dzesi ɖeka mawo ke, naneke medo le Biblia me o;
enɔ anyi kple Biblia la tututu, hebɔbɔe ɖe eƒe ŋusẽ te, he Eƒe ŋutikɔkɔe
ɖe go, fia Eƒe ŋusẽ. Woayra Eƒe Ŋkɔ kɔkɔe la!

142 Menya be ɖewohĩ miabu susu be nye tagbɔ gblẽ; gake, oo, Dzudzɔ
Mavɔ ma le nye luʋɔ me, togbɔ be ahom ate ŋu atu hã, nye seke ku
ɖe xɔmetsovɔ la godo.
143 Eye be Makpɔe ʋuu, esime Wòku, ɣleti bi dzi lé tutudɔ. Ɣe ɖo
to le ŋdɔ ga wuieve. Eye esi Wòyi amesiwo bu la ƒe nutowo me
la, [Nɔviŋutsu Branham ƒo nyagblɔti dzi zi ene —Tala.] eƒo ʋɔtru
la, eye ʋɔtru la ʋu. Biblia gblɔ be, “Eɖe gbeƒã na luʋɔ siwo le gaxɔ
me, siwo metrɔ dzime esime dzigbɔgbɔblewu lala le Noa ƒe ŋkekewo
me o,” esime Wòku le anyigba sia dzi la megbe. Nɔvinyeŋutsu,
nɔvinyenyɔnu, esime Wòku la, Eƒe anyigbadzi dɔwɔwɔwo wu nu,
gake Egale dɔ wɔm. Eye Egale dɔ dzi fiẽ sia. Amen.
144 Eƒo ʋɔ na amesiwo bu. Biblia gblɔ be Ewɔe. Eye Wòɖi ɖase bena,
“Nyee nye nyɔnu la ƒe Ƒome. Nye Ŋue Adam ƒo nu le. Nye Ŋue Henox
gblɔ le bena ava kple Eƒe amekɔkɔe akpe nanewo. Nyee nye Mawu
gbagbe la ƒe Vi, ke miewɔ nuvɔ̃ ʋuu miaƒe amenuveve ŋkeke la nu yi.
Gake mawudɔlawo gblɔe ɖi, na mi, Henox, Noa, bena Megbɔna ava
wu Nya sia nya nu le Mawu ƒe Biblia me. Mele afisia abe ɖasefo ene
le ‘amesiwo bu la ƒe anyigba dzi afisia.’” Eye Wòɖe gbeƒã na wo.

Edze mɔ Heyi aʋlime, ɖota aʋlime ƒe ʋɔtru nu tẽ, ƒo ʋɔtru la.
Abosam va ʋu ʋɔa, egblɔ be, “Melé Wò azɔ.”
145 Egbo safui la le eƒe axada me, gblɔ nɛ bena, “Wò abosam, eflu
ame eteƒe didi.” Ye nye si, le Biblia me afisia tututu. Maɖo egbɔ le
minuti ɖeka me. “Èflu ame eteƒe didi, gake meva be maxɔ dziɖuɖu
la.” Egbo safuiawo hetsɔ afɔkpo ƒoe, he ʋɔa tu.

Ezɔ kplɔ Abraham, Isak, kple Yakob. Ŋkeke etɔãgbe la Efɔ, eye
amesiwo dɔ alɔ̃ le yɔdo me la fɔ Kpakplii. Oo, aleluya! Mewɔ yaa be
hakpanyaŋlɔla gblɔ be:

Elɔm̃, le agbe me; Eɖem, to ku me;
Woɖii, Etsɔ nye nuvɔw̃o yi ɖaa;
Etsi tre, Hetso afia nam femaxee tegbe,
Gbeɖeka Agatrɔ va, oo, Ŋkeke nyuie.

146 Woayra nubablaka si bla míaƒe dziwo ɖe Kristo ƒomedodo me,
Mawu ƒe lɔlɔ.̃ Esi Wòtsi tre la, Mewɔ vɔ, haɖe o. Dɔ geɖe gali
nɛ wòawɔ.
147 Biblia gblɔ be, “Elia yi Dziƒo eye wòna nunanawo amewo.”
Yaƒoƒo aɖe ƒomevi ku aɖɔ ɖe anyigba tame, kpakple viviti, fafa,
ku, kple ɖeɖiteameŋu. Gbedodoɖawo mate ŋu alia yi dzi o, elabena
womewɔ Avuléle la haɖe o. Gake, Edze xɔmetsovɔ ma. Eʋu mɔ
daɖi. Edze dɔléle ƒe xɔmetsovɔ la. Edze nuvɔ̃ ƒe xɔmetsovɔ la. Edze
ɖeɖiteameŋu ƒe xɔmetsovɔ la. Edze tagbɔgbegblẽ ƒe xɔmetsovɔ la.

Edze xɔmetsovɔ ɖesiaɖe, heta mɔ ɖi na mɔzɔla, si le mɔ zɔm le Fia gã
la ƒe mɔ dzi. Oo, míatɔwo, esi Wòto ɣleti kple ɣletiviwo ŋu, ʋĩ ʋĩ!
148 Eyome, le Eƒe megbe la, Nubabla Xoxoa me ƒe amekɔkɔeawo
gbɔna, Abraham, Isak, kple Yakob. Wozɔ tẽ yi ɖe dziƒowo ƒe Dziƒo.
Esi wogale adzɔge ke le Dua gbɔ la, mate ŋu akpɔ be wokɔ woƒe
ŋkuwo yi dzi. Abraham gblɔ be, “Emae nye Du si dim menɔ vevie
be makpɔ. Oo, miva afii, Isak. Va afii, Yakob. Oo, míenye mɔzɔlawo
kple amedzrowo le anyigba dzi, gake Du aɖe li. Eyae nye Esi míenɔ
mɔ kpɔm na.”
149 Eye Biblia gblɔ be wodo ɣli bena, “Mikɔ ta dzi, mi blema gbowo,
eye mikɔ ta dzi, bena Ŋutikɔkɔe Fia la nage ɖe eme.”
150 Eye Mawudɔla siwo le agboawo godo do ɣli ɖoɖe mawudɔla
siawo le afisia, hegblɔ be, “Amekae nye Ŋutikɔkɔe Fia sia?”
151 Eye mawudɔla siwo le egodo afisia, si nye nyagblɔɖilawo gblɔ
bena, “Aƒetɔ Aʋafia, Ŋusẽtɔ le aʋa me ye.”
152 Eye wote asi ɖe asizĩƒe la eye ʋɔtru gã aɖe ʋu gbadza. To mɔa ƒe
domedome tẽ la Eva, Dziɖula, si ɖu dzi la, kple Nubabla Xoxoa me
ƒe amekɔkɔe siwo le zɔzɔm le Eyome. Ebɔbɔ nɔ anyi ɖe Fiazikpui dzi,
gblɔ bena, “Fofo, woawoe nye si. Tɔwòwo wonye.”
153 Egblɔ be, “Lia va bɔbɔ nɔ anyi ɖe afii, vaseɖe esi matsɔ Wò futɔwo
awɔ Wò afɔɖodzinue.” Esi míele exlẽm la, míekpɔ nenema le Ŋɔŋlɔa
me afii. Esɔ gbe.
154 Miɖo to. Azɔ esi míeɖo kpukpui 8 lia sia dzi:

Emegbe etsɔ nuwo katã de eƒe afɔ te. Elabena…le nuwo katã
tsɔtsɔ de eƒe afɔ te me la, naneke mesusɔ ɖi si wometsɔ de…
ete o. Gake azɔ la míekpɔ haɖeke bena…wotsɔ nuwo katã de
ete o.
Emae, nye ku. Míekpɔ ku, haɖe o, elabena míekpɔtɔ le kukum.

Míekpɔna ku.
Gake, kpukpui 9 lia, “Ke míekpɔ Yesu!” Amen. Miɖo to.
…míekpɔ Yesu, amesi wobɔbɔ ɖe anyi ɣeyiɣi kpuia ɖe wu

mawudɔlawo la bena le ku ƒe fukpekpe ta la, wotsɔ ŋutikɔkɔe
kple bubu ɖɔ nɛ; bene wòaɖɔ ku akpɔ ɖe amesiame nu to Mawu
ƒe amenuveve me.
Nukaŋuti Wòbɔbɔe ɖe anyi vie wu Mawudɔlawo? Ale be Wòate

ŋu aɖɔ ku kpɔ. Ele be wòaku. Ele be wòava, be wòaku.
155 Kpɔ afii, xɔñye. Mègaŋlɔ esia be, akpɔ o. Esi Yesu zɔ yina, nɔ
togbea liam la, ku nɔ gbe tem nɔ tɔtrɔm le Eƒe ta ŋu.

156 Mina míatsɔ míaƒe nɔnɔmetata la yi Yerusalem, ƒe akpe eve va yi.
Ke aleke miate ŋu agbe Esia? Mese gbea ɖe le mɔ dzi. Nuka wònye?
Enye nane ƒe nulɔlɔ. Atitsoga xoxoe klitso aɖe wodro gbɔna do go tso
Damasko ƒe agbowo nu, wòle mɔdzikpeɖoɖowo lɔm. Mɔdzikpeɖoɖo
gã mawo kpɔtɔ le afima. Enɔ mɔdzikpeɖoɖo mawo lɔm, bumpity-
bump. Mekpɔ Ʋu hehlẽwo le mɔa dzi. Nuka wònye? Enye Ŋutsua ɖe
si mewɔ vɔã ɖeke o; mewɔ naneke o negbe nyui sɔŋ ko. Dukɔ la ƒe
ŋku gba. Womenya Eyama o. Womede dzesi Eyama o.

Miagblɔ be, “Ŋkuagbatɔwoa? Ɖe woate ŋu akpɔ nua?”
157 Nàte ŋu akpɔ nu dzro gake akpɔtɔ anye ŋkuagbatɔ. Mixɔ ema dzi
sea? Biblia gblɔ nenema. Miɖo ŋku Elisa dzi le Dothan? Edo go yi
tsɔ ŋkuagba ƒo amewo, gblɔ bena, “Azɔ midze yonyeme.” Woƒe ŋku
gba ɖe eŋu.
158 Ke amewo ganye ŋkuagbatɔwo fiẽ sia. Hame tutɔ aɖe si mexɔ
Mawume dɔyɔyɔ dzi se o la, zɔ va gbɔnye ɣeaɖeɣi, hegblɔ bena, “Tsɔ
ŋkuagba ƒom. Tsɔ ŋkuagba ƒom.” Míenɔ Nɔviŋutsu Wrigth ƒe aƒeme.
Ebe, “Tsɔ ŋkuagba ƒom.” Ebe, “Paulo tsɔ ŋkuagba ƒo amea ɖe, kpɔ.”
Ebe, “Tsɔ ŋkuagba ƒom.”
159 Megblɔ be, “Xɔñye, abosam wɔe xoxo. Ènye ŋkuagbatɔ xoxo.
Kakaɖedzitɔe, ènyee.”
160 Egblɔ be, “Yɔ dɔ nyɔnuvi sue sia ke maxɔ dziwò se.”
161 Megblɔ be, “Ɖe nuvɔw̃ɔla ma ke maxɔ dziwò se.” Kakaɖedzitɔe.
162 “Oo,” egblɔ be, “ele be wòaxɔe se.”
163 Megblɔ be, “Nenema ke wòle le afisia, ele nɛ be wòava to Mawu
ƒe amenuveve gã la me.”
164 Abosam, xexe sia me ƒe—ƒe mawu, gba ŋku na amewo. “Ŋku le
wo si gake womate ŋu akpɔ nu o,” nenema Biblia gblɔ.
165 Eyae Esi, le toa liam le mɔ dzi, hele afɔtoƒe siwo Ƒoʋu la gblẽm
ɖi ɖe mɔa dzi. Ku ƒe anyi la nɔ amewo tem ƒo Xlãe, ɖo gbe ɖoɖe
Egbɔ be, “Esusɔ vie ko nye asi asu Dziwò.” Enɔ gbɔdzɔgbɔdzɔm, tsikɔ
nɔ ewum.
166 Gbeɖeka tukpe lɔm, memlɔ anyi ɖe agble me, ʋu nɔ kɔkɔm le
ŋunye. Medo ɣli bia tsi. Eye evelianye ʋu du, tsɔ eƒe kuku nyrɔ̃ ɖe tsi
me; tsi ƒaƒã, si yɔ fũ kple kokoviwo. Eva gbɔnye, heke nye nume; fĩa
tsia ɖe eme. Elabena, abia nɔ ʋu dam ɖoɖa abe tsivudo ene, le afisi
tututu tukpea lɔ nam hekakɛ. Tsikɔ nɔ wu yem!
167 Ekema menya alesi wòanɔ na nye Aƒetɔ, esime ʋu kɔ le eŋu ŋdi
ma katã, tso ŋdi ga asieke va ɖo ɣetrɔ ga etɔ,̃ Ʋu ma gbegbe kɔ le eŋu.
Mekpɔ Eƒe awuʋlaya, gbã, ele abe ɖe ɖiwo ta ɖe eŋu tobatoba ene.
Eye dzesi tobatoba mawo nɔ ta kekem ɖedzi va kpe, hewɔ nua katã

Ƒoʋu kpãnya ɖe dzesi gã aɖe, si nɔ tsiɔtsiɔm ɖe Eƒe afɔwo dzi esime
Wònɔ azɔli la dzi. Ema nye Imanuel ƒe Ʋu. Oo, anyigba medze Nɛ o.
168 Ke esi Wònɔ toa liam la, anyi sia nɔ ame tem nɔ xlã Ƒomee. Nuka
wòwɔ? Eva Tee mlɔeba.

Ke, nɔviŋutsu, amesiame nya, bena ne nudzodzoe aɖe alo anyi,
ne ete ame kpɔ zi ɖeka la, ema wuna eƒe ametetedɔ la nu. Magate ŋu
ate ame azɔ o. Elabena, ne edzo dzo la, eƒe ti la hona ɖe eme.

Susu ma tae wòle be Mawu nazu ŋutilã ɖo. Ku ƒe ti ho ɖe Eƒe
ŋutilã me, eye Wòxɔ ku ƒe ti la le Esi. Woayra Aƒetɔ la ƒe Ŋkɔ! Ku
agate ŋu te gbe ate ame, gake magate ŋu awɔ vɔ̃ wò o.
169 Paulo, esi wòse anyi ma nɔ gbe tem ƒoxlãe la, ku ema zɔ ɖe edzi
tẽ. Egblɔ be, “Oo ku, afika wò ti la le?” Ate ŋu afia asi Kalvaria ɖoɖa
afisi wògblẽe ɖo ɖe Imanuel ƒe ŋutilã me. “Afika wò dziɖuɖu la le?
Gake akpe na Mawu si na dziɖuɖu mí to mía Aƒetɔ Yesu Kristo me.” Ẽ.
170 Menye nuwo katã míekpɔ o.

Gake míekpɔ Yesu, amesi wobɔbɔ ɖe anyi vie ɣeyiɣi kpui aɖe
wu mawudɔlawo hena…le ku ƒe fukpekpe ta la,…
Elabena edze eyama, elabena amesi ta nuwo—nuwo katã li

ɖo, bena amesi me nuwo katã to va, le gɔmedzedzea me…vi
geɖewo…edzee bena woawɔ wo míaƒe xɔxɔ ƒe fia la blibo…
to fukpekpewo me.
Mɔnu ɖeka si li be Wòate ŋu azu míaƒe xɔxɔ ƒe Fia la, ele be

Wòakpe fu.
171 Azɔ miɖo to Nyagbe vivi siawo le afisia azɔ. Azɔ miɖo to.

Elabena amesi kɔa amewo ŋuti kple amesiwo ŋuti wokɔ wo
katã…nye ame ɖeka:…
Oo, ɖe miekpɔ Weinti la kple Alɔ la le afima oa? [Ƒuƒoƒea gblɔ

be, “Amen.”—Tala.] Wo katã le Ɖeka.
…eyata ŋu mekpee be wòayɔ wo be nɔviwo o,

Mikpɔea? Nukaŋutie? Ɖo to, kpukpui si kplɔe ɖo la.
Esime wògblɔ bena, matsɔ wò ŋkɔ aɖe gbeƒã na nɔvinyewo, le

hame la titina madzi ha akafu wò.
Eye wògagblɔ be, matsɔ ŋuɖoɖo aɖo edzi. Eye wògagblɔ be,

Kpɔ ɖa mía kple vi siwo nètsɔ nam la enye si.
Azɔ alesi viawo kpɔ ʋu kple ŋutilã ƒe gome la, nenema ke eya

hã kpɔ ekemeawo ƒe gome; bene wòato ku me aɖi gbɔ amesi si
ku ƒe ŋusẽ la le si nye abosam la;
Eye wòaɖe amesiwo katã nɔ kluvinyenye me…hena…to…

vɔvɔ̃ na ku me le woƒe agbenɔɣiwo katã me la.

172 Ame vɔña na ku kokoko. Kristo va zu nuvɔ,̃ wobɔbɔe ɖe anyi,
be wòatsɔ ku ɖe Eɖokui dzi. Eye ŋu mekpe Eyama be woayɔe be
mía, “Nɔvi o,” elabena wote Eyama kpɔ abe alesi wote míawo hã kpɔ
ene. Ke Eyama ate ŋu anye…anye avuléla nyuitɔ, elabena Eto tetekpɔ
mawo ke si me míeto la me. Eye Wòxɔ ɖe tewòƒe, esi wònya be wò
ŋutɔ màte ŋu adroe o ta.
173 Ekema, miele ekpɔm oa, nɔviŋutsu, nɔvinyɔnu? Nu bliboa katã
nye amenuveve. Nua katã nye amenuveve. Menye nusi èwɔ ye o,
alekekee hã. Enye nusi Eyama wɔ na wò xoxo la. Azɔ, màte ŋu
awɔ nu ɖeka pɛ be nàdze na wò ɖeɖekpɔkpɔ o. Wò ɖeɖekpɔkpɔ nye
nunana. Kristo trɔ zu nuvɔ,̃ be wò nàzu dzɔdzɔe. Ke Eyamae nye míaƒe
xɔxɔ ƒe Aʋafia Gã vavãtɔ la, elabena Ekpe fu abe alesi míekpe fu
ene. Wotee kpɔ abe alesi wote mí kpɔ ene. Eye ŋu mekpe Eyama be
woayɔ be “mía Nɔvi o,” elabena Enya nusi me tom míele. Oo, woayra
Eƒe Ŋkɔ la!

Elabena vavã menye mawudɔlawo ƒe nɔnɔme wòva xɔxɔ ge
na o; ke boŋ Abraham ƒome wòva xɔxɔ ge na.

174 Oo, míatɔwo! Meva zu Mawudɔla o. Eva zu Abraham ƒe Ƒome.
“Eye míawo, esi míeku le Kristo me la, míezu Abraham ƒe Ƒome,
eye míenye domenyilawo le ŋugbedodo la nu.” Mikpɔea? Mexɔ
Mawudɔla ƒe nɔnɔme gbeɖe o. Mezu Mawudɔla gbeɖe o. Ezu Ame.
Ezu Abraham ƒe Ƒome, eye wòxɔ ku ƒe ti ɖe Eya Ŋutɔ ƒe ŋutilã me, be
wòalé avu mí gbɔe na Mawu, ke azɔ enɔ anyi ɖe afima abe Avuléla
ene. Míatɔwo, aleke míate ŋu agbe Nusia, xɔw̃o?
175 Miɖo to.

Eyata ele nɛ be wòaɖi nɔviawo le nuwo katã me, bene wòatrɔ
zu nunɔla gã nublanuikpɔla kple nuteƒewɔla le Mawu ƒe dɔwo
gome, bene woalé avu…ɖe dukɔ la ƒe nuvɔw̃o ta.

176 Bene Wòanye Avuléla! Mikpɔea, aɖika le Mawu kple ame dome.
Eye amea ɖeke…

Wodɔ mawudɔlawo, nyagblɔɖilawo. Womate ŋu axɔ wo teƒe o,
elabena ele be woado gbe ɖa ɖe wo ɖokuiwo ta. Womete ŋu xɔ
teƒe la o.
177 Ale, Wòdɔ se la ɖa. Se la enye kpovitɔ si lé mí de ga. Mate ŋu aɖe
mí do goe o. Edɔ se la ɖa.

Edɔ nyagblɔɖilawo ɖa, Edɔ amedzɔdzɔe ɖa, kple nusianu,
womete ŋu wɔ avuléle o. Ke Eɖi va va zu mía dometɔ ɖeka. Oo,
míatɔwo!
178 Edzrom be ɣeyiɣi sɔgbɔ nanɔ mía si fifi laa, medi be makplɔ mi
yi ɖeɖekpɔkpɔ ƒe se ma gbɔ; gake ɣeyiɣi meli na mí o, ke hena ɣeyiɣi

via ɖe ko. Nɔnɔmetata nyakpɔ aɖe enye si kuɖe Rut kple Naomi ŋu.
Ne miakpɔ la, avuléle le afima, alesie agbledela, amesi laxɔ nusiwo
bu kple aƒe si woaxɔ ƒle la, ele be wòanye ƒometɔ na amesi si me aƒe
la ge le. Numatae wòle be Boaz nanye…Naomi ƒe ƒometɔ ɖo, ale be
wòate ŋu axɔ Rut. Eye emegbe, ele be amea nanye kesinɔtɔ. Ele be
ŋutete nanɔ esi be wòawɔe, be wòate ŋu axɔ amesi bu la ƒle. Eye Boaz,
le agboa nu, wɔ dutoƒo ɖaseɖiɖi, to eƒe afɔkpa ɖeɖe me, bena yexɔ
Naomi ƒle kple nusiwo katã nye etɔ la. Ke ele be wòanye ƒometɔ.
179 Eye numatae wòle be Kristo, Mawu, nazu míaƒe ƒometɔ ɖo. Ke
Eɖi va zu Ame. Eye Wòkpe tetekpɔ ƒe fu. Eye Wokoe, woɖu fewu
le eŋu, woti eyome, woɖi gbɔe, heyɔe be, “Belzebub,” ke—ke wodo
vloe, eye wòkpe ku ƒe fu si nye dutoƒo kufiatsotso. Mikpɔea? Ele be
wòanye ƒometɔ na mí. Ele be woatso enu dzrodzroe, elabena wò hã
wotso nuwò dzodzroe. Ele be wòatsɔ dɔléle, elabena ènye dɔnɔ. Ele
be wòatsɔ nuvɔ,̃ elabena wò nuvɔw̃o ye. Eye ele be Wòazu ƒometɔ.
Mɔnu ɖeka pɛ si Wòate ŋu aɖe mí le la enye be wòanye ƒometɔ na mí.
Ke aleke Wòzu ƒometɔ, le esi wòtsɔ nuvɔ̃ ŋutilã ƒe nɔnɔme ɖo eɖokui
dzi hezu mía dometɔ ɖeka. Eye le ema me la, Exe fe la hegbugbɔ ƒle
mí va ƒomedodo me kple Fofo la. Oo, Ɖela kae nye si! Nyagbe meli
woatsɔ gblɔe o.

Elabena le ema me la eya ŋutɔ kpe fu le esi wobɔbɔe ɖe
anyi,…ale be wòate ŋu axɔ na amesiwo wote kpɔ la.

180 Axɔ na ame gɔme enye “atrɔ dɔme ɖe ame ŋu.” Le afima la, susu
si ta Wòtrɔ zu esia la, bene Wòate ŋu atrɔ dɔme ɖe wò si nye…si me
kɔkɔƒe kple anyidzeƒewo le, kple wò emenɔnɔ kple egodoyiyi suewo,
eye wò tetekpɔwo sesẽ ale gbegbe be bebli hafi nàte ŋu anɔ te ɖe
enu. Enya alesi wòatrɔ dɔme ɖe ŋuwò. Enɔ anyi ɖe afima, be yeawɔ
nyaxɔxɔɖakɔ. Enɔ anyi ɖe afima be yealɔ̃ wò. Eye togbɔ be ètra mɔ
hã, Magbe ŋu le gbɔwò o. Akpɔtɔ nɔ di wòm anɔ wò dziʋɔtru ƒom.
Megbedela aɖeke mele xɔa me si menya be Mawu le yeƒe dziʋɔtru
ƒom gbesiagbe. Eye Anɔ eƒom zi alesi èganye kume le anyigba sia
dzi, elabena Elɔ̃ wò. Eɖe wò.
181 Hakpanyaŋlɔlawo dze agbagba, nuŋlɔlawo tee kpɔ, tanya si ŋu
ame dzea agbagba le be yeaɖe gblɔ enye “lɔlɔ,̃” ke womete ŋu kpɔe
le ame ƒe nyagbewo me o. Ame ɖeka gblɔ be:

Oo, Mawu ƒe lɔlɔ,̃ ale gbegbe nèvivi hedza!
Ede aʋlime ke hesẽŋu!
Anɔ te ɖaa,
Amekɔkɔewo kple Mawudɔlawo ƒe ha.
Ne nuŋlɔtsi yɔ atsiaƒu,
Eye dziŋgɔli zu agbalẽ;

Eye atilɛw̃o keŋ zu nuŋlɔti,
Ne ameƒomea katã sɔ gbe;
Be wòaŋlɔ Mawu ƒe lɔlɔ̃ la
Ƒu la amie keŋkeŋ;
Eye dziŋgɔli hã masu nɛ o,
Ne wovlui tso agunu yi agunu.

182 Màte ŋu ase egɔme o. Mɔnua ɖeke meli na mí be míase alesi
vɔsa gã ma, si Wòwɔ la gɔme o, eva helé avu mí gbɔe na Mawu.
Ale Wògbugbɔ yi gblɔ bena, “Azɔ, nyemagblẽ mi ɖi tsɔẽviwo o.
Magatrɔ va mia gbɔ ake, eye gɔ̃ hã manɔ mia me, vaseɖe xexeame ƒe
nuwuwu.”
183 Ke míawoe nye si egbe, le agbe le nuwuwu ɣeyiɣi me, kpakple
Yesu ma ke, nu ɖeka mawo ke, dzesi mawo ke, nukunu mawo ke,
xɔxɔ ma ke, Gbɔgbɔ ma ke si le nu ɖeka mawo ke wɔm, Nyanyui ma
ke, Nya ma ke, kpɔɖeŋu mawo ke, ɖeɖeɖego ma ke, nu ɖesiaɖe. Ekpo
ɖe mía gbɔ be míagaɖi gbɔ xɔxɔ gã sia o, elabena ele be míava na
akɔŋta, gbeɖeka, le nusi míewɔ kple Mawu ƒe Vi la ŋu.
184 Ele wò asi me fiẽ sia, nuvɔw̃ɔla, megbedela. Nuka wɔ ge nàla kple
Eyama? Nàgblɔ be, “Enyo, Maklɔe ɖa.” Gake, ɖo ŋku dzi, mègawɔe
o. Mɔnua ɖeke meli, kura o, ne ènye nuvɔw̃ɔla, be nàte ŋu adzo le xɔ
sia me aganye ame ɖeka ma o. Màte ŋu awɔe o.
185 Pilato, gbeɖeka zãme, dze agbagba be yeawɔe. Ebia tsi via ɖe eye
wòklɔ eƒe asiwo. Egblɔ be, “Nyemeɖo naneke awɔ kple Esia o. Menye
ame ɖeka ma ke ko sigbe ɖe nyemekpɔ Esia kpɔ o ene. Ɖe nyemese
Nyanyuie la kpɔ o. Nyemedi be mawɔ naneke Kplii o.” Ɖe wòte ŋu
Klɔe ɖa le eƒe asiwo ŋua? Mate ŋui o.
186 Mlɔeba la, mienya nusi va dzɔ ɖe Pilato dzia? Eƒe tagbɔ gblẽ. Eye
le Switzerland ɖaa la, afisi míenɔ ƒe si va yi, heɖe gbeƒã Nyanyui la,
azɔ glitoto xoxoe aɖe li gblɔ, bena, tsiʋe ɖe le afima, si amewo tsona
xexeame katã, va kpɔna, ƒe sia ƒe, le kaklãɖatiŋu ɣeyiɣi me. Pilato,
enyrɔ̃ eɖokui heku, ewu eɖokui, heti kpo dze tsi sia me eye wòno
tsi ku. Eye ƒe sia ƒe, le ŋkeke ma dzi la, tsi blɔ la fiẽna le tsiʋe ma
me, si fia bena Mawu gbe tsi ma. Tsi mate ŋu aklɔ Yesu ƒe Ʋu ɖa
le wò asiwo alo wò luʋɔ ŋu gbeɖe o. Mɔnu ɖeka koe li be wòawɔe,
eyae nye be nàxɔ Esia abe wò ŋutɔ ƒe tsɔtsɔke ene eye woalé avu wò
kple Mawu.

Mina míado gbe ɖa.
187 Fofo Dziƒoʋĩtɔ, míeda akpe na Wò fiẽ sia ɖe Nya la ta. “Elabena
xɔse tsoa nusese me, eye nusese tsoa Nya la me.” Míeda akpe na Wò
ɖe Yesu ta. Eye alesi míekpɔ ŋkeke gã sia si me míele agbe le, alesie
dzesiwo kple nukunuwo li la, alesi míeɖe asi le nusiawo ŋu woto

mía ŋu la. Mawu, ʋu amewo ƒe ŋkuwo le agbadɔ sia me, fiẽ sia, bene
woate ŋu akpɔe ahase egɔme be míele gaƒoƒo mamleawo me. Ɣeyiɣi
la du sim. Ɣeyiɣi geɖe megale mía si be míanɔ afisia o, ke ele na mí
be míakpɔ Yesu. Eye woava bu mí abe yome mɔfialawo ene, elabena
taflatsedodo aɖeke meli o. Ŋdi sia, esime Ènam ŋutega gã, sẽŋu ma,
kuɖe ŋutsu ma si tso didiƒe le dukɔa me ɖaa ke va afisia la ŋu; ke
be makpɔe, ɖikeke ƒe vɔvɔl̃i manɔmee, wòatsi tre tso dɔnɔ kekevi ma
me, eye eƒe ŋkuwo kpɔ dɔyɔyɔ. Eƒe atawo kpɔ ŋusẽ, wònɔ yiyim le
xɔa me, nɔ dzidzɔ kpɔm hele Mawu kafum. Efia be Mawu agate ŋu
anyɔ viwo tso kpe siawo me na Abraham. Be makpɔ ŋutegawo, abe
alesi Yesu gblɔ ene bena, “Nyemewɔa naneke o negbe ɖe Fofo la tsɔe
Fiam. Nyemate ŋu awɔ naneke o.”
188 Ŋkuagbãtɔ la dze Eyome, hegblɔ be, “Kpɔ nublanui na mí.”
189 Egblɔ be, eka asi woƒe ŋkuwo ŋu gblɔ bena, “Ava me na wò, le
wò xɔse nu.”
190 Azɔ, Aƒetɔ, míekpɔ Yesu. Míekpɔ nuwo katã o. Míekpɔ bena
míekpɔtɔ le míaƒe kɔkɔetɔwo kɔm yi ameɖiƒe, hezɔna mía nɔewo ƒe
yɔdowo dzi. Gake míekpɔ Yesu, amesi do ŋugbe la. Míele Ekpɔm le
mía dome. Menye Yesu si le yɔdo me o, menye Yesu ƒe akpe eve va
yi o; ke boŋ Yesu fiẽ sia, si li kpli mí. Míekpɔ alesi Wòɖe ɖe go le Eƒe
ŋusẽ katã, kple dzesiwo, kple nukunuwo me.
191 Mawu, na be míagato Xɔxɔ gã sia ŋu ayi gbeɖe o. Gake na be
míakpla asi Nɛ, eye Míaxɔe, eye míatsɔ bubu, anɔ agbe ɖe Eŋu vaseɖe
ŋkeke ma si Yesu nakɔ mí yi Aƒe. Na wòava me dzro, Aƒetɔ. Míebiae
le Eƒe Ŋkɔ me.
192 Eye esime míaƒe tawo le to la, nyemenya ne amea ɖe le xɔa me fiẽ
sia, le Gbɔgbɔ Kɔkɔe ƒe Anyinɔnɔ te, si agblɔ be, “Nɔviŋutsu Branham,
mexɔ nyaƒoɖamenu be meda vo. Mexɔ nyaƒoɖamenu be meda vo.
Mawu ɖe nye nuvɔw̃o fiam. Eye menya be meda vo. Makɔ nye asi yi
dzi ɖoɖe Egbɔ be mabia amenuveve, fiẽ sia. Mawu, nakpɔ nublanui
nam. Mewɔ vodada.” Ɖe nàlɔ̃ awɔea?
193 Esime míalala hena ɣiyiɣi ʋeaa ɖe ko, ne amea ɖe le afisia si dii
la, wole nyɔnyrɔ̃ wɔ ge le ɣeyiɣi ʋeea ɖe me. Ke ne ènye nuvɔw̃ɔla la,
matrɔ dzime. Aleke nàte ŋu agbe lɔlɔ̃ si tɔgbe meli o tso Amesi ku la
gbɔ o mahã? Dziƒo Mawu kɔkɔe la va zu nuvɔ̃ Me; menye esi Wòwɔ
nuvɔ̃ ta o, ke boŋ esi Wòxɔ wò nuvɔw̃o, hetsɔ wo yi Kalvaria la ta. Ke
ɖe màlɔ̃ axɔ tsɔtsɔke sia oa? Ɖe màwɔe fiẽ sia oa? Esime míaƒe tawo
le to la, ɖe amea ɖe agblɔ be, “Ɖo ŋku dzinye, Nɔviŋutsu Branham.
Mekɔ nye asiwo yi dzi na Kristo, gblɔ bena, ‘Kpɔ ye nublanui. Me—
meda vo, eye medi be woalé avu le nye kple Mawu dome.’” Ɖe nàlɔ̃
akɔ asi dzia?

Esɔ gbe, ne amesiame nye Kristotɔ la, ekema, mina míado gbe ɖa.
194 Fofo, míeda akpe na Wò fiẽ sia, bena amesiame si le xɔa me afisia
la wonye Kristotɔwo, ale be woɖi ɖase nenema ke esi wozi ɖoɖoe,
bena woƒe nuvɔw̃o katã le Ʋu la te. Ke meda akpe ɖe eta. Yra wo,
Aƒetɔ. Oo, dzi dzɔm ŋutɔ be wokpɔ avuléle to Ʋu la ƒe vɔsasa me, to
Nya sese me. Tsi léle, to Nya la me, Esia klɔa mía ŋu. Ekɔa mí daɖe
teƒe kɔkɔtɔ wu, afisi—afisi wowɔa nuvɔw̃ɔla, kple eƒe blukɔ vlotɔ la
ɣie abe sno ene. Nu vɔɖ̃i si le abe nyagãdzĩ ene la woklɔe ɖa, eye
míezu nuwɔwɔ yeyewo le Kristo me. Ale gbegbe míeda akpe ma, na
Wò, ɖe esia ta.

Azɔ nyɔnyrɔ̃ ƒe subɔsubɔ la ava me. Mese be wole ɖetugbui sia,
nyrɔ̃ ge, le afima fiẽ sia, le Aƒetɔ ƒe Ŋkɔ me.
195 Oo Dziƒo Fofo, míele gbe dom ɖa be Nàyra sɔhɛ nyɔnu sia. Alesie
nye susuwo trɔ yi ŋkeke ʋeea ɖewo si va yi la dzi, esi metso Henryville
gbɔna hekpɔ nyɔnuvi sue nyakpɔ sia zɔ gbɔna le mɔdodo dzi ɖe afima
la. Ke fiẽ sia, ezu vidada, aƒenɔ aɖe. Elɔ̃ xɔ Wò abe eya ŋutɔ ƒe Ɖela
ene. Agbe sesẽ na ɖevi la, Aƒetɔ, O Mawu, gake kakaɖedzitɔe la Dziƒo
nye etɔ. Eye míeda akpe na Wò ɖe ema ta. Míele gbe dom ɖa, Mawu,
be Nàyra sɔhɛ nyɔnu la azɔ. Eye esi míeyina be míanyrɔẽ kple tsi la,
na be Wò nàyɔe fũ kple Gbɔgbɔ Kɔkɔe tso Mawu gbɔ. Na wòva me
me, Aƒetɔ. Na be eƒe luʋɔ nakpɔ dzidzɔ ale gbegbe, yiɖe Dziƒowo! Na
wòava me hena Wò ŋutikɔkɔe. Míebiae le Yesu Ŋkɔ me. Amen.
196 [Nyaƒoka la ɖi ƒuƒlu—Tala.] Medi be maxlẽ nu le Dɔwɔwɔwo, ta
2 lia me; Petro le nu ƒom, le Pentekoste Ŋkeke dzi, esi nye nyɔnyrɔ̃
gbãtɔ si va me le Kristo Hame la me. Petro, le mo kam na Farisitɔwo
kple amesiwo ƒe ŋku gba, le esi womede dzesi Mawu ƒe Vi o la ta; hele
nu ƒom kuɖe alesi Mawu fɔ Eyama ɖe tsitre, heɖo kpe Eƒe dɔwɔwɔwo
dzi, kple dzesiwo gãwo kple nukunuwo la ŋuti. Miɖo to esia, abe alesi
wògblɔe ene. Enɔ Yesu dom ɖe dzi.
197 Kristotɔ ɖesiaɖe ƒe gbɔgbɔ doa Yesu ɖe dzi, menye kple wò
nuɣiwo ɖeɖeko o, ke boŋ kple wò agbe. Wò nuɣiwo ate ŋu agblɔ
nu ɖeka, wò agbe awɔ nu bubu. Ne èwɔ nenema la, minya nusi
yea? Enye alakpa nuwɔwɔ. Ke medi boŋ be mado go Dziƒo abe
dzimaxɔsetɔ ene wu abe alakpatɔ ene. Nye gomekpɔkpɔ ade dzinye
wu, mexɔe se, le Dziƒo, abe—abe dzimaxɔsetɔ aɖe ene, tsɔwu be
manye alakpatɔ. Kakaɖedzitɔe la me…Ne èɖi ɖase le Yesu ŋu hegblɔ
be, “Enye Ɖela la,” nànɔ agbe nenema, elabena amewo akpɔ mɔ na
esia tso gbɔwò. Ele teƒe. Nànɔ agbe abe alesi dze na Kristotɔ ene.
Míeto ema me ŋdi sia.
198 Azɔ, ne Aƒetɔ lɔ,̃ etsɔ fiẽ, alo…Kuɖagbe fiẽ la, míaƒo nu le ta 3
lia sia ŋu, esi nye ta dzeani ŋutɔ aɖe. Ke azɔ, mika ɖe dzi be miava

le Kuɖagbe fiẽ. Ame nenie le vivi sem le Agbalẽ sia ŋu, le Kwasiɖa
suku sia ƒe nufiafia me? [Ƒuƒoƒea gblɔ be, “Amen.”—Tala.] Oo, akpe
na wò kakaka. Enyo ŋutɔ.
199 Azɔ, medi be maxlẽ nu le Dɔwɔwɔwo me, ta 2 lia, adze egɔme
tso kpukpui 32 lia.

Nenem Yesu sia la Mawu fɔe ɖe tsitre, nusia ŋuti…míenye
ɖaseɖilawo le. (Wonya esia.)
Azɔ la esi wodoe ɖe dzi ɖe Mawu ƒe nuɖusi me, eye wòxɔ

Gbɔgbɔ Kɔkɔe ƒe ŋugbedodo hã tso Fofoa gbɔ la, Etrɔ nusi kpɔm
míele, kple nusi sem míele la kɔ ɖe anyi.

200 Azɔ miɖo toe alesi wòƒo nu tso Dawid, mawudɔlawo dometɔ
ɖeka ŋu.

Elabena Dawid melia yi dziƒo o: gake egblɔ bena, AƑETƆ La
gblɔ na nye Aƒetɔ bena, Bɔbɔ nɔ anyi ɖe nye nuɖusi me,
Vaseɖe esime matsɔ wò ketɔwo awɔ nye afɔɖodzinue.

Dawid mate ŋu alia ayi o; enɔ nyiwo, gbɔw̃o, kple alẽwo ƒe ʋu
si kɔ ɖi la te. Gake azɔ ate ŋu afɔ ɖe tsitre; ele Aƒetɔ Yesu ƒe Ʋu te.
Elabena ŋuɖoɖo le Ʋu ma me na wo nenye be Esia va le ŋusẽ me. Esi
Kristo ƒe Ʋu va le ŋusẽ me la, amesiwo katã ku le dɔmenyo me la,
wofɔ, ele teƒe, eye wolia yi ɖe Ŋutikɔkɔe me.
201 Azɔ miɖo to.

Eyata Israel ƒeme katã nanyɛ kɔtɛ…(Miɖo to esia.)…bena
Mawu wɔ Yesu sia, si miawo…mieklã ɖe ati ŋu la, Aƒetɔ kple
Kristo siaa.
Ekae kuɖe numa ŋu? Ɖe Wònye trinita ƒe Ame etɔl̃ia, alo Enye

trinita blibo la katã? Eyae nye Mawunyenye ƒe agbɔsɔsɔ blibo la katã,
le ŋutilã me.
202 Naneke tɔgbe meli abe Mawu etɔw̃o o: Mawu Fofo la, Mawu Vi la,
kple Mawu Gbɔgbɔ Kɔkɔe la o. Ema mele Ŋɔŋlɔa me gɔ̃ hã, le afiaɖeke
o. Mele aƒiaɖeke o. Afiaɖeke meli si wode se be woanyrɔ̃ ame “le Fofo
la ƒe ŋkɔ me, kple Vi la ƒe ŋkɔ me, kple Gbɔgbɔ Kɔkɔe la ƒe ŋkɔ me
o,” mele afiaɖeke le Ŋɔŋlɔawo me o. Katoliko ƒe dzixɔse wònye, eye
menye Protestante hame tɔ o. Mabia tso amesiame gbɔ be nefiam
Ŋɔŋlɔ ɖeka afisi wonyrɔ̃ amea ɖe le kpɔ bubue tsɔwu le Aƒetɔ Yesu
Kristo ƒe Ŋkɔ me. Va, nàtsɔe fiam, ke maŋlɔ dzesikpe ɖe nye megbe
be, “Alakpatɔ, kple aʋatso nyagblɔɖila, aʋatso nufiala,” ahanɔ yiyim
le mɔdodowo dzi. Naneke meli nenema o. Womenyrɔ̃ amea ɖeke kpɔ
nenema o. Enye Katoliko dzixɔse, ke menye Protestante nufiafia ye o.



HEBRITƆWO, TA EVE 2 63
203 “Mateo 28:19,” miagblɔ be, “Yesu ye gblɔ bena, ‘Miheyi xexeame
katã, miafia nu dukɔwo katã, minyrɔ̃ wo le Fofo, Vi, kple Gbɔgbɔ
Kɔkɔe la ƒe Ŋkɔ me.’” Esia le eteƒe.

Ke menye, “Le Fofo la ƒe ŋkɔ me, Vi la ƒe ŋkɔ me, Gbɔgbɔ Kɔkɔe
la ƒe ŋkɔ me o.” Fofo la ƒe Ŋkɔa, Ŋkɔa (menye ŋkɔwo o), si nye
Fofo la tɔ…

Fofo menye ŋkɔ o. Ame nenie nya nenema? Fofo nenie le afisia?
Mikɔ miaƒe asiwo yi dzi. Vi nenie le afisia? Mikɔ miaƒe asi yi dzi. Ame
nenie nye amegbetɔwo le afisia? Mikɔ miaƒe asiwo yi dzi. Esɔ gbe.
Azɔ, ekae nye miaƒe ŋkɔ? Menye fofo, vi loo, amegbetɔ o.
204 Nyɔnu aɖe si nye mawuetɔ̃ dzixɔsela kplikpã la, gblɔ nam
gbeɖeka bena, egblɔ be, “Nɔviŋutsu Branham, gake Gbɔgbɔ Kɔkɔe
ŋkɔ wònye.”
205 Megblɔ be, “Gbɔgbɔ Kɔkɔe menye ŋkɔ o, Gbɔgbɔ Kɔkɔe nye nusi
Wònye. Enye Gbɔgbɔ Kɔkɔe, menye ŋkɔ o, emae nye nusi Wònye.
Menye amegbetɔ, gake nye ŋkɔ menye amegbetɔ o, nye ŋkɔ enye
William Branham.”
206 Eyata, ne Egblɔ be, “Eyaŋuti miheyi, miafia nu dukɔwo katã, ne
mianyrɔ̃ wo le Fofo la, kple Vi la, kple Gbɔgbɔ Kɔkɔe la ƒe Ŋkɔa me,”
emegbe Petro, le ŋkeke ewo megbe, gblɔ bena, “Mitrɔ le miaƒe dziwo
me,” azɔ, afii, miɖo to esia:

Eye esi wose esia la, etɔ nu woƒe dzi, eye wogblɔ na Petro
kple…apostolo mamleawo bena, Ŋutsuwo kple nɔviwo, nuka
wɔ ge míala?
Tete Petro gblɔ na wo bena, Mitrɔ le miaƒe dziwo me, mia

dome amesiame, eye mina woanyrɔ̃ mi le Aƒetɔ Yesu Kristo ƒe
ŋkɔa dzi hena miaƒe nuvɔw̃o ƒe keke, eye miaxɔ Gbɔgbɔ Kɔkɔe
ƒe nunana.

207 Ekema ɖe Petro wɔ nusi Yesu gblɔ nɛ be newɔa? Eya metɔtɔ o,
míawoe nye amesiwo tɔtɔ.
208 Le Dɔwɔwɔwo ta 2:38 me la, wonyrɔ̃ Yudatɔwo le Aƒetɔ Yesu
Kristo ƒe Ŋkɔ dzi, to ɖiɖiɖetsime me.

Le Dɔwɔwɔwo, ta 8 lia me la, míekpɔ bena Filipo yi ɖe afima
hegblɔ mawunya na Samariatɔwo, eye wònyrɔ̃ wo le Aƒetɔ Yesu
Kristo ƒe Ŋkɔ dzi, Samariatɔwo.

Le Dɔwɔwɔwo 10:49 me, Petro de se na Trɔs̃ubɔlawo be woanyrɔ̃
wo le Aƒetɔ Yesu Kristo ƒe Ŋkɔ dzi.
209 Paulo, le Dɔwɔwɔwo 10:5, “Eto Efeso ƒe kɔkɔƒe nutowo me, ekpɔ
nusrɔl̃awo.” Wonye Baptiste nusrɔl̃awo; eyae wo dometɔ ɖesiaɖe,
nye, Baptistetɔwo. Wotrɔ dzime le mwunyagblɔla Baptistetɔ aɖe

gbɔ si ƒe ŋkɔe nye—nye, makpɔ, Apolo. Eye enye mawunyagblɔla
Baptistetɔ, “Eye wòtsɔ Biblia nɔ kpe ɖom edzi bena Yesu enye
Kristo.”

Paulo gblɔ bena, “Ɖe miexɔ Gbɔgbɔ Kɔkɔe tso esime miexɔe sea?”
210 Woɖo ŋu be, “Mienya ŋutɔ hã be Gbɔgbɔ Kɔkɔe aɖe li o.”
211 Ebe, “Ekema aleke wonyrɔ̃ mie mahã?”
212 Woɖo ŋu be, “Ame ɖeka ma si nyrɔ̃ Yesu la ye nyrɔ̃ mí, le tsido
aɖe si le gbadza dzi afima me. Ema su.”
213 Paulo gblɔ be, “Ema magawɔ dɔ azɔ o. Ele na mi be woagbugbɔ
nyrɔ̃ mi, ake.” Eye Paulo de se na wo be woaganyrɔ̃ wo, ake, le Aƒetɔ
Yesu Kristo ƒe Ŋkɔ me. Eda eƒe asiwo ɖe wo dzi, eye Gbɔgbɔ Kɔkɔe
ɖi va wo dzi. Esɔ gbe. Ẽ, amegã.

Kekeli lado le fiẽwɔɣi,
Míakpɔ mɔ si yi Ŋutikɔkɔe me;
Tsimemɔ lae, nye Kekeli la egbe,
Woɖi mí ɖe Yesu ƒe Ŋkɔ xɔasi la me.
Sue kple amegã, mitrɔ mia dzime,
Gbɔgbɔ Kɔkɔe age ɖe mia eme tsã;
Fiẽsi Kekeli la do,
Si fia bena Mawu kple Kristo le Ɖeka.

214 Nenemae Biblia gblɔ. Ele teƒe. Gaƒoƒo lae si, ɣeyiɣi lae si be
míatrɔ dzime.
215 Do ɣli, nàgblɔ ne miesɔ gbe, le tsiʋe la me. Eye mía…[Nɔviŋutsu
la gblɔ be, “Míesɔ gbe.”—Tala.] Miesɔ gbea? Esɔ gbe, be woahe
xɔmetsovɔawo.
216 Azɔ, Aƒetɔ la nayra mi azɔ, esi nɔviŋutsu osɔfoawo le nyɔnyrɔ̃
wɔm la. Ɖe miate ŋu akpɔ afisia? 

